
TMAC ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ (TMAC) ᖁᕕᐊᓱᒃᐳ ᓴᕿᑎᑦᑎᔪᓐᓇᕐᓂᖏᓐᓂᑦ ᐆᒥᖓ ᑭᖑᓕᖅᐹᒥᑦ 
ᑎᑎᕋᕐᓯᒪᔭᖏᓐᓂᑦ ᑐᓂᓯᔪᓐᓇᕐᓂᖏᓐᓂᑦ ᓄᓇᕘᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ ᐊᒃᑐᐊᓂᖃᖅᑐᒥᑦ ᐅᑯᓄᖓ. 

TMAC-ᑯᑦ ᐋᕿᒋᐊᕈᑎᒧᑦ ᑐᒃᓯᕋᐅᑎ 1 ᐱᓕᕆᓂᕐᒧᑦ ᓇᓗᓇᐃᒃᑯᑎ No. 003-ᒥᑦ ᐊᒻᒪ ᐃᒪᕐᒧᑦ ᐱᔪᓐᓇᐅᑎᒧᑦ. 

No. 2AM-DOH1323 (ᑐᒃᓯᕋᐅᑎᓕᐊᖅ). ᐅᓇ ᑎᑎᖃᖅ ᐃᓗᓕᖃᖅᑐᖅ ᑭᐅᔾᔪᑎᓂᑦ ᐊᐱᖁᑎᓄᑦ ᐅᑯᓇᙵᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓄᓇᖃᖅᑳᖅᑐᑦ ᐊᒻᒪ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥᑦ, ᐊᕙᑎᓕᕆᔨᒃᑯᑦ 
ᐊᒻᒪ ᓯᓚᐅᑉ ᐸᓯᙳᖅᐸᓪᓕᐊᓂᖓᓄᑦ ᑲᓇᑕᒥᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥᑦ. ᐅᓇ ᑎᑎᖃᖅ ᐊᒻᒪ 
ᐅᖃᐅᓯᖃᕐᒥᔪᖅ ᐅᖃᐅᓯᐅᓂᑯᓂᑦ ᓄᓇᖃᖅᑳᖅᑐᑦ ᐊᒻᒪ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐱᔾᔪᑎᖃᖅᑐᒥᑦ 
ᑭᖑᓕᖅᐹᒥᑦ ᑐᓐᓂᖁᑎᐅᓂᑯᓂᑦ ᐅᑯᓄᖓ ᓄᓇᕘᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᑦ 
ᐋᕿᒃᑕᐅᓯᒪᑲᐃᓐᓇᕐᓂᐊᖅᑐᒥᑦ ᓴᐴᓕᑕᓕᐊᕆᔭᐅᔪᓯᔪᒥᑦ (Interim Dike). ᓱᓕᒃᑲᓐᓂᕐᓗ, ᐃᓚᖏᑦ 
ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᓕᐊᖑᓯᒪᔪᑦ ᐋᕿᒋᐊᖅᑕᐅᓯᒪᖕᒪᑕ ᐃᓱᒫᓘᑎᒋᔭᐅᔪᑦ ᒪᓕᒃᖢᑎᒃ ᐱᓕᕆᔾᔪᑎᓕᕆᓂᕐᒧᑦ 
ᐅᖃᐅᓯᐅᑲᑕᖕᓂᑯᓂᑦ. ᑕᒪᒃᑯᐊ ᐃᓚᒋᔭᐅᑎᑕᐅᔪᑦ ᑖᔅᓱᒧᖓ ᑎᑎᖃᒧᑦ ᑐᓐᓂᖁᑎᐅᓯᒪᔪᒧᑦ ᑭᓯᐊᓂ ᐊᓯᐊᒍᑦ 
ᓇᓗᓇᐃᕐᓯᒪᓪᓗᑎᒃ. 

ᑕᒪᐃᓐᓂ ᐱᓕᕆᔾᔪᑎᓕᕆᓂᕐᒧᑦ ᐅᖃᐅᓯᐅᓂᑯᑦ ᑭᐅᔭᐅᓯᒪᔪᑦ ᐱᓕᕆᖃᑎᖃᕐᓂᒃᑯᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᑎᐅᑉ 
ᒥᕐᓵᓅᖓᔪᓂᑦ ᐊᒻᒪᓗ ᓇᓗᓇᐃᔭᖅᑕᐅᓯᒪᓪᓗᑎᒃ ᑕᒡᕙᓂ ᑎᑎᖃᓂᑦ. TMAC ᓱᓕ ᑲᔪᓯᑦᑕᐃᓐᓇᖅᐳᑦ 
ᐅᖃᓪᓚᖃᑎᖃᑲᑕᖕᓂᕐᒥᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᓄᓇᖃᖅᑳᖅᑐᑦ ᐊᒻᒪ 
ᐅᑭᐅᖅᑕᖅᑐᕐᒥᐅᑕᓕᕆᔨᓄᑦ ᑲᓇᑕᒥ ᐱᔾᔪᑎᖃᖅᑐᓂᑦ ᓴᐳᓐᓂᐊᕐᓯᒪᓂᕐᒥᑦ, ᐱᓇᓱᐊᖅᖢᑎᒃ ᐊᖏᕈᑎᓕᐅᕈᑎᒥᑦ ᑖᓐᓇ 
ᑭᒃᑯᓕᒫᓄᑦ ᑲᑎᒪᔾᔪᑎᐅᓚᐅᙱᓐᓂᖓᓂᑦ ᐃᖃᓗᒃᑑᑦᑎᐊᕐᒥᑦ ᓯᑎᐱᕆ 13, 2016-ᒥᑦ.  


